
Legra runda a l’emprima 
scuntrada cumadaivel a Berna

� (anr/vi) L’emna passada ha Giuanna 
Beeli organisà per la Giuventetgna Ru
mantscha (GiuRu) l’emprima scuntrada 
cumadaivel a Berna. Envidads èn stads 
tuts – betg mo giuventetgna – ch’han 
gust dad entupar Rumantschs. A Turitg 
èn las scuntradas s’etablidas ils ultims 

onns ed uss less ins er empruvar sch’i gar
tegia en la chapitala da vegnir ensemen 
da temp en temp.

Studentas e students rumantschs da 
giurisprudenza, psicologia, istorgia etc. 
èn vegnids per star patgific e dar ina ba
terlada, ma er ils schurnalists rumantschs 

da la chasa federala han dà in tschit. Be
eli ha plinavant anc envidà sia classa 
ch’emprenda dapi in onn sursilvan. Ils 
scolars che possedan gia in tschecca savi
da han profità da discurrer spontan ru
mantsch e da raquintar da lur motivs 
d’emprender la quarta lingua.

La gruppa da Rumantschas e Rumantschs ch’è s’inscuntrada a Berna. 

